
శ్రీవేంకటరమణకవిగారాశువుగాఁబూర్తి




భయదపరాక్రమంబునను బార్థులగెల్చునుభీష్ముఁడంచు దు 

ర్నయుఁడు సుయోధనుండు వదరన్ విని దానికినోర్వలేక వే 

జయమునుగాంచఁబార్థుఁడట శాతశిలీముఖమూనిదూఁకెఁదా

జయజయయంచుఁ గౌరవులు చాలవిషాదముఁజెంద నాత్మలోన్





9. సమస్య : దారములేని హారము నితంబిని నీ కెవఁడిచ్చెఁ జెప్పుమా 




చారుపటీర చర్చకలశద్వితయోపమమౌ కుచద్వయిన్

మీఱఁగనొక్కపూరుషుని మెచ్చి కవుంగిటఁజేర్చితౌటనా 

పూరుషుపేరుముత్తెములఁబొల్పగుగుర్తులునిల్చెఁగానిచో

దారములేని హారము నితంబిని నీ కెవఁడిచ్చెఁ జెప్పుమా





10. అచ్చ తెనుఁగు; కొండవీడు




కైతలుగూర్చువారి బలఁగంబదిసంబరమీనుచుండఁగాఁ 

జేతులబల్మిగల్గి పసఁజెందిన ఱేఁడుల గుంపుమీఱఁగా 

నేతఱి నీరొకించుకయు నెండని వాఁగులు జాలువాఱఁగా

జోతలుకొండవీడుగనెఁ జొప్పడుమాదగు కొప్పరంబటన్





11. సుశక్తుఁడు, అశక్తుఁడు - పంచచామరము




సుశక్తుఁడైన శూరుఁడొక్క శూరుతోడఁబోరుఁదా 

నశక్తులైనవారు పల్వురైనఁగాక పోర ర 

ప్రశస్తమం చధర్మమంచుఁ బల్కనొక్క డేగతో

భృశంబుపోరునొక్కడేగ పిట్టలెన్నొపోరెడున్





12. సరసులైన కవులను గౌరవించు రాజులిప్పటికి నుండిరా?




అభినవభోజుఁడో యనఁదగు మంత్రి ప్రె

           గడ భుజంగక్షమాకాంతుఁడుండెఁ

